
Vincent Kiomall, Avukat tal-Istat, Awtorita tad-Djar

1. Dan huwa appell tal-atturi u appell in¢identali tal-Avukat tal-Istat minn
sentenza moghtija fis-17 ta’ Frar 2022 mill-Prim’Awla tal-Qorti fil-
kompetenza kostituzzjonali li, wara li helset lill-konvenut Vincent Kiomall
mill-harsien tal-gudizzju, iddikjarat illi I-hrug u z-zamma fis-sehh ta’ ordni
ta’ rekwizizzjoni kien bi ksur tal-jeddijiet fundamentali tal-atturi mharsa
tant l-art. 37 tal-Kostituzzjoni ta’ Malta [“il-Kostituzzjoni”] u l-art. 1 tal-
Ewwel Protokoll tal-Konvenzjoni Ewropea ghall-Protezzjoni tad-Drittijiet
tal-Bniedem u tal-Libertajiet Fundamentali [“I-Ewwel Protokoll’], u

ikkundannat lill-konvenuti Avukat tal-Istat u Awtorita tad-Djar ihallsu tnejn

u tletin elf, erba’ mija u erbghin euro (€32,440) flimkien mal-imghaxijiet

relativi bhala kumpens. Il-fatti relevanti huma dawn:

2. L-atturi huma sidien ta’ appartament fil-Gzira li kisbu b’datio in solutum fit-
28 ta’ Lulju 1992. FI-14 ta’ Marzu 1969 dan l-appartament kien gie
rekwizizzjonat mid-Dipartiment tal-Akkommodazzjoni Socjali — pre-
decessur tal-Awtorita tad-Djar — u allokat lill-konvenut Kiomall b’titolu ta’
kera. Is-sidien, awturi tal-atturi, kienu msejha b’ittra gudizzjarja tad-9 ta’
Lulju 1971 sabiex jagharfu lil Kiomall bhala kerrej, u b’rikors fil-Prim’Awla

tal-Qorti Civili fl-ismijiet Roger Strickland et v. Salvino Bugeja taht I-art. 8

tal-Att dwar id-Djar [“Kap. 1257] fittxew illi jinghataw awtorizzazzjoni biex
ma jaghmlux dak li riedet I-ittra, izda r-rikors taghhom gie mic¢hud
b’sentenza tat-30 ta’ Gunju 1980. Is-sidien ghalhekk kellhom jagharfu lill-
konvenut Kiomall bhala kerrej. L-ordni ta’ rekwizizzjoni thassar fl-14 ta’
Mejju 2003. Meta nfethet il-kawza |-konvenut Kiomall kien ghadu jogqghod
fi-fond b’kera ta’ mitejn u sebgha u erbghin euro u sitta u disghin
centezmu (€247.96) fis-sena, ghalkemm radd il-fond lill-atturi qabel

ingatghet il-kawza.

3. Billi dehrilhom illi dan huwa bi ksur tal-jeddijiet taghhom imharsa taht I-art.
37 tal-Kostituzzjoni u l-art. 1 tal-Ewwel Protokoll, I-atturi fethu din il-kawza

u talbu illi I-qorti:

»1. tiddikjara li ... gew vjolati d-drittijiet fundamentali tal-mittenti ghall-
proprietd taghhom kif protetti kemm mill-ewwel artikolu tal-Ewwel
Protokoll tal-Konvenzjoni Ewropea u kif ukoll mill-art. 37 tal-Kostit-
uzzjoni ta’ Malta rispettivament, u konsegwentement

»2. tiddikjara ... bhala nulli jew inapplikabbli fil-kaz in ezami |-effetti
kollha tal-ordni ta’ rekwizizzjoni, li tiddikjara r-rilaxx tal-fond surreferit u
tordna l-izgumbrament tal-intimat Komall u/jew tillikwida u tordna |-hlas
tal-kumpens jew just satisfaction dovut mill-intimati jew min minnhom

lir-rikorrenti bhala konsegwenza tal-fatti kollha surreferit dan bl-rizerva
ghal-likwidazzjoni fl-istadju opportun tad-danni sofferti minnhom bhala
konsegwenza tal-fatti kollha surreferit jekk ikun il-kaz u taghti kull ordni
u rimedju iehor xieraq jew opportun biex tigi spurgata I-vjolazzjoni tad-
drittijiet fondamentali taghhom hawn lamentata.

»Bl-ispejjez ...«

L-ewwel gorti ddecidiet hekk:

»Kwantu ghall-intimat Kiomall gieghed jigi illiberat mill-osservanza tal-
gudizzju.

»Tilga’ I-ewwel talba rikorrenti fis-sens li bejn il-perjodu tat-28 ta’ Lulju
1992, meta saru sidien, u I-14 ta’ Mejju 2003 meta kienet ghadha fis-
sehh l-ordni ta’ rekwizizzjoni gew vjolati d-drittijiet fundamentali tar-
rikorrenti ghall-proprjeta taghhom protetti mill-ewwel artikolu tal-Ewwel
Protokoll u kif ukoll tal-artikolu 37 tal-Kostituzzjoni ta’ Malta rispettiva-
ment.

»Tilga’ t-tieni talba u dan bl-istess mod sa fejn tirrigwarda I-ordni ta’
rekwizizzjoni tul il-perjodu msemmi hawn fuq u tilliwida ... flammont
ta’ tnejn u tletin elf erba’ mija u erbghin euro (€32,440) u tikkundanna
lill-intimati Awtorita u Avukat intimat sabiex solidalment bejniethom
ihallsu lir-rikorrenti I-ammont hawn likwidat, bl-imghaxijiet legali mill-
prezenti sal-pagament effettiv.

»Kwantu ghat-talba ghall-izgumbrament tal-intimat, din il-qorti mhux
ser tiehu konjizzjoni taghha fid-dawl li fil-mori ta’ dawn il-pro¢eduri I-
intimat Kiomall hareg mill-fond minn jeddu.

»Spejjez tal-kawza ghall-intimati Awtorita tad-Djar u Avukat tal-Istat.«

Ir-ragunijiet li wasslu lill-ewwel qorti ghal din id-decizjoni gew imfissra

hekk fis-sentenza appellata:

»Ir-rikorrenti geghdin jargumentaw u jsostnu li bl-ordni ta’ rekwizizzjoni
fug imsemmija huma gew kostretti li jgorru piz sproporzjonat b’konseg-
wenza ta’ ordni li sfurzat fughom kirja kontra I-kunsens taghhom, anke
jekk tali rekwizizzjoni nharget skont il-ligi. Dan princ¢ipalment
jirrigwarda l-ammont baxx ta’ kera u di piu gew imc¢ahhda mil-liberta li
jiddisponu mill-imsemmi fond kif jixtiequ huma qua sidien.

»Ghalhekk ir-rikorrenti qged isostnu i sofrew lezjoni tad-dritt
fundamentali taghhom kif imhares mill-ewwel artikolu tal-Ewwel
Protokoll u tal-artikolu 37 tal-Konvenzjoni u Kostituzzjoni
rispettivament.

»It-12 ta’ Frar 1949 kienet id-data li fiha dahal fis-sehh |-Att dwar id-
Djar (Kap. 125 tal-Ligijiet ta’ Malta). Jigifieri din il-ligi dahlet fis-sehh ftit
tas-snin wara t-Tieni Gwerra Dinjija meta I-herba li halliet warajha fil-
gasam tad-djar kienet ghadha evidenti u jekk mhux ukoll vizibbli.

...... ll-qorti ged tippuntwalizza dan il-punt storiku u socjali ghaliex ligi
bhal din kienet mehtiega fl-interess pubbliku fil-mument li saret. ... ...

»Skont din il-gorti, il-mankanza fdin il-ligi kienet li ma kellhiex xi tip ta’
sunset clause u kif ukoll klawsola ta’ revizjoni ¢ara, biex b’hekk is-
sidien setghu jitgieghdu fil-posizzjoni li jkunu jafu prevedibbilment
meta ser tigi lura ghandhom il-proprjeta jew li tal-ingas ikollhom
mohhhom mistrieh li I-proprjeta taghhom [sc. mhix (?)] ser tkun kolpita
aktar minn ordni ta’ rekwizizzjoni anke jekk mhux dekontrollata. Din il-
ligi I-angas ma kienet tipprovdi ghal xi xorta ta’” moniteragg dwar I-istat
finanzjaru ta’ min jitgieghed fl-okkupazzjoni kemm sabiex tkun
awmentata b’'mod ragjonevoli I-kera u anke biex ikun ezaminat I-istat
patrimonjali tal-okkupant tul il-kors ta’ zmien ai fini ta’ means testing.

»Aktar minn hekk din ix-xorta ta’ okkupazzjoni nghatat protezzjoni
ahjar minn dik ta’ inkwilin taht Kapitolu 69 tal-Ligijiet ta’ Malta kif ser
ikun spjegat aktar ’l isfel. Ghalhekk kienet haga tajba li fI-1995 din ix-
xorta ta’ ordni giet abolita bis-sahha ta’ artikolu 21 tal-Kap 152 tal-
Ligijiet ta’ Malta, ghaliex din il-ligi, hamsin sena minn meta ntemmet it-
Tieni Gwerra Dinjija, kienet tassew ghamlet zmienha u I-iskop so¢jali
taghha ntlahag.

»Huwa minnu li b’ittra tat-12 ta’ Mejju 2003 indirizzata lill-avukat
presubbilment ta’ omm I-intimat, Ursola Kiomall, tnehhiet I-ordni ta’
rekwizizzjoni. F’din I-ittra, John Sciberras, id-Direttur tad-Djar, qgal
hekk:

»“Since she is the legal tenant her legal status to tenency will not
be effected, and she has the full protection afforded by the rent
laws. Should she encounter any problems with the landlord
regarding rent, she can refer the matter to the Rent Regulation
Board.”.

Dak li kiteb John Sciberras irid jingara fid-dawl ta’ dak li jipprovdi
fartikolu 9(6) tal-Kap. 125 tal-Ligijiet ta’ Malta is-segwenti:

»“Meta tinholoq lokazzjoni jew sullokazzjoni bis-sahha ta’ dan |-
artikolu, fdan il-kaz, kemm-il darba ma jsirx ftehim kuntrarju
permess mil-ligi, jitgies li jkun sar bejn ir-rekwizizzjonat tal-fond u
I-persuna li tkun tinsab fih kuntratt ta’ lokazzjoni jew sullokazzjoni
tal-bini taht il-kondizzjonijiet soliti stabbiliti mill-Bord i Jirregola I-
Kera mwaqqaf bis-sahha tal-Ordinanza li tirregola t-Tigdid tal-Kiri
ta’ Bini u ghal zmien tliet xhur, li jibda minn dak in-nhar tar-
rikonoxximent definitiv, u jkollu jithallas kera li jkun dags I-ammont
perjodiku mhallas jew |i ghandu jithallas mid-Direttur bhala
kumpens ghall-okkupazzjoni tal-bini, bit-tliet xhur bil-quddiem.”

»F’dan il-kuntest issir referenza ghall-artikolu 44 tal-Kap. 69 jiddisponi
hekk:

»“(1) Ghall-ghanijiet ta’ din |-Ordinanza I-kelma ‘kirja’ titgies i
thaddan —

»“a) kull koncessjoni ta’ enfitewsi ghal angas minn sittax-il sena; u

»“b) minkejja kull patt kuntrarju, kull ftehim li b’rihtu xi hadd gie
milqugh bi hlas ta’ kull tant zmien fxi fond |li ma jkunx
lukanda jew allogg bil-licenzja ghalhekk minghand il-Pulizija;
u

»“¢) kull ftehim iehor li bih xi jedd reali jew personali fuq xi fond,
liema jedd ihaddan dak tal-okkupazzjoni ta’ dak il-fond,
jinghata taht xi titlu oneruz jew komutattiv ghal xi zmien, sew
jekk dak iz-zmien huwa stabbilt b’xi jum ghalih jew jekk ikun
jista’ jigi stabbilit b’referenza ghal xi grajja futura li tkun zgura
jew li ma tkunx zgura.”

»“(2) ld-disposizzjonijiet ta’ dan I-artikolu ma jghoddux ghat-
tgeghid ta’ nies mill-Gvern ffondi rekwizizzjonati.”

»Minn din l-osservazzjoni ghalhekk jemergi li ... r-relazzjoni mahluga
tant il-Kap. 125 hija sahansitra pozittivament eskluza milli gatt tista’
tikkwalfika bhal kirja ai termini tal-Kap. 69 tal-Ligijiet ta’ Malta fkaz ta’
rekwizizzjoni. 1zda din il-qorti ma tistax ghalhekk tqis li kif tithnehha r-
rekwizizzjoni tinholoq kirja fis-sens kif trid id-definizzjoni ta’ kirja fis-
sens kif irid I-artikolu 44 tal-Kap. 69 ghaliex li kieku kien hekk il-ligi mill-
ewwel kienet tqgis ir-rekwizizzjoni bhala kirja imposta fuq is-sid mill-
ewwel. Dan qgieghed jinghad minkejja dak li jiddisponi I-artikolu 9(6)
tal-Kap. 125. Ghalhekk, fid-dawl anke li r-rekwizizzjoni fiha nnifisha
hija relazzjoni sui generis, din il-gorti ma tistax tara li dak li jinholoq
bejn is-sid u l|-okkupant wara li tohro§d ordni ta’ derekwizizzjoni
takkwista I-libsa legali dags li kieku kien hemm kirja mill-jum li |-fond
ma bagax fil-pussess tas-sid b’effett tar-rekwizizzjoni.

»Fil-kaz li ghandha quddiemha din il-gorti, fug ammissjoni tar-rikorrent
stess, b’effett mill-2003 irrikonnoxew lil omm [-intimat Ursola Kiovall
bhala inkwilina. Dan ifisser li kien hemm zewq fazijiet fejn is-
sitwazzjoni possibilment giet regolata minn zewg regimi differenti u
mhux minn wiehed, kif bhal donnhom ged jippretendu r-rikorrenti. Bejn
1992 sal-2002 minn Kap. 125 tal-Ligijiet ta’ Malta u b’effett minn 2003
sal-gurnata tal-prezentata tar-rikors odjern minn Kap. 69 tal-Ligijiet ta’
Malta.

»Kieku riedu r-rikorrenti, b’effett mill-2003, setghu ma jirrikonoxxu xejn
lill-awtri¢i tal-intimat u jippro¢edu kontra tieghu abbazi ta’ dak spjegat
aktar ’il fug. Perd dan ... jekk minkejja dan ir-rikonoxximent inholqotx
kirja protetta dags li kieku kienet saret gabel I-1 ta’ Gunju 1995. Dan
ifisser li meta ... jinghad “Tali rikonoxximent gie sfurzat” fughom, ma
humiex jesprimu il-posizzjoni preciza tal-ligi ..., ghalkemm din il-qorti
tifhem ukoll li fdik I-epoka jista’ jaghti I-kaz li l-impressjoni generali
prevalenti ta’ din il-ligi kienet li ma setghux jaghmlu mod iehor.
Ghalhekk din il-qorti ser tqis il-pretensjonijiet tar-rikorrenti mill-aspett
legali taz-zewg Kapitoli tal-ligijiet imsemmija.

»Kap. 125 tal-Ligijiet ta’ Malta

Moor en e huwa minnu li l-ordni ta’ rekwizizzjoni mertu ta’ din il-kawza
illeda d-drittijiet tar-rikorrenti kif imharsa minn artikolu numru 1 tal-
Ewwel Protokoll u artikolu 37 tal-Konvenzjoni u [|-Kostituzzjonali
rispettivament. Ghar-ragunijiet li ser ikunu spjegati aktar ’l isfel dan
gieghed jinghad ghall-perjodu bejn 1-1992, minn meta |-proprjeta giet
fidjen ir-rikorrenti, sal-2003, meta harget l-ordni ta’ derekwizizzjoni.

»ll-Kap. 69 tal-Ligijiet ta’ Malta

»Kif diga gie rilevat aktar il fuq, ... ir-rikorrenti ghazlu li jirrikonoxxu lill-
intimat bhala inkwilin. Dan ifisser li hekk kif il-fond jigi derekwizizzjonat,
dan il-kiri jikkonverti ruhu — presumibilment b’analogija mal-art. 1574

tal-Kodici Civili — fkiri bejn is-sid u l-okkupant u jkun protett taht il-Kap.
69 (ara Qorti tal-Appell deciza ricentament fid-9 ta’ Lulju 2020 fl-
ismijiet Gloria Beacom et v. Alfred Camenzuli).

»Fin-nota ta’ sottomissjonijiet taghhom, ir-rikorrenti jsostnu li “per di
piu tenut kont li fdan il-kaz ukoll tali ordni tnehhiet biss wara li I-
esponenti giet reza minghajr ebda ghazla jekk mhux li tirrikonoxxi lill-
persuni imposti fugha bhala inkwilini taghha”. Il-qorti ezaminat sewwa
l-atti tal-kawza u minn imkien ma jirrizulta li sabiex inharget |-ordni ta’
derekiwizizzjoni r-rikorrenti ntalbu gabel jirrikonoxxu lill-intimat bhala
inkwilin. L-ordni ta’ de-rekwizizzjoni ma tghid xejn minn dan kollu. L-
unika darba li dan il-fatt issemma’ ma kienx lir-rikorrenti izda lill-intimat
b’ittra tat-12 ta’ Mejju 2003 mibghutha minn John Sciberras fuq diga
msemmija. Apparti dan ma jirrizultax li ntbaghtet xi ittra ufficjali kif irid
l-artikolu 8(1) tal-Kap 125 biex b’hekk ikun skatta I-effetti tal-artikolu 9
tal-istess ligi. Biex tassew setghu jghidu li I-kirja giet imposta fughom
kellha tinhareg ittra ufficjali ai termini tal-artikolu 8(1) tal-Kap. 125 tal-
Ligijiet ta’ Malta. Hlief ghall-ordnijiet ta’ derekwizizzjoni tal-14 ta’ Mejju
2003 ma hemmx fl-atti. Ghalhekk ma hux strettament minnu li huma
kienu kostretti jirrikonoxxu lill-okkupant bhala kerrej.

»Salv ghal dak li ser ikun osservat aktar 'l isfel, ma hux dagstant ¢ar
jekk dan ir-rikonoxximent sarx gabel jew wara l-ordni ta’ derekwiz-
izzjoni, F’dan il-kuntest ghalhekk irid ikun kkunsidrat jekk il-fatt Ii d-
derekwizizzjoni saret fl-2003 u nholqot kirja, ifissirx li din ghandha
titgies dags li kieku saret gabel I-1 ta’ Gunju 1995 .

»Fit-tielet e¢cezzjoni tieghu l-avukat intimat jargumenta li, jekk ir-riko-
noxximent tal-intimat bhala inkwilin sar wara I-1 ta’ Gunju 1995, id-
data li biha gie liberalizzat is-suq tal-kera, dan ifisser li I-Kap. 69 tal-
Ligijiet ta’ Malta ma hux applikabbli ghax si tratta ta’ kirja mhux
protetta. Jirrizulta li giet esebita ricevuta wahda mill-intimat.
Prezubbilment mahruga mir-rikorrenti lill-intimat, datata 14 ta’ Jannar
2003, fl-ammont ta’ Lm45 ekwivalenti ghal €209.7* ghall-perjodu bejn
-1 ta’ Jannar 2003 sat-30 ta’ Gunju 2003. ll-gorti ma tistax ma tinnotax
li din giet rilaxxjata mir-rikorrenti gabel |-ordni ta’ derekwizizzjoni li
kienet fl-14 ta’ Mejju 2003.

»ll-gorti temmen li [-Avukat tal-Istat ma ghandux ragun fuq dan il-punt
izda mhux ghall-istess raguni li jsemmi. Dan ifisser li I-effetti tal-kirja
mahluga fl-2003 ghandhom effetti retroattivi. Biex ikun hemm effett
retroattiv fuq drittijiet ta’ sustanza, sakemm ma tkunx xi punt
prettament procedurali, il-legislatur irid jipprovdi appositament ghal
dan l-effett retroattiv. Jigifieri hemm retroattivita biss bis-sahha ta’
disposizzjoni ¢ara tal-ligi.

»Permezz ta’ disposizzjoni transitorja artikolu 21 tal-Kap. 21 [recte,
125] jipprovdi hekk:

»“B’sehh mill-1 ta’ Marzu, 1995, id-Direttur ghall tal-Akkomodazz-
joni So¢jali ma jista’ jirrekwizizzjona ebda fond tad-Direttur [sic]
bis-sahha tal-artikolu 3:

»“lzda d-disposizzjonijiet ta’ dan I-Att u tal-artikolu 10 tal-Att tal-
1989 li Jemenda I-Att dwar id-Djar ghandhom jibqghu jghoddu

L Fil-fatt ir-ricevuta hija ghal tmienja u erbghin lira u hamsin ¢entezmu (Lm48.50), |i jigu
dags mija u tnax-il euro u sebgha u disghin ¢entezmu (€112.97)

ghal kull bini li jkun fil-pussess tad-Direttur ghall-Akkomodazzjoni
Socjali fit-28 ta’ Frar, 1995.”

»Dan ifisser li kirja mahluga abbazi tal-artikolu 9 tal-Kap. 125 ghalhekk
ghandha titgies dags i kieku inholgot gabel I-1 ta’ Gunju 1995 jekk il-
fond ikun gie fil-pussess tad-direttur gabel it-28 ta’ Frar 1995. L-ordni
ta’ rekwizizzjoni mertu tal-kawza harget fl-14 ta’ Marzu 1969. Dan
ifisser li kieku ma kienx ghal dak li ser jinghad, kienet tkun kirja
protetta.

»lzda kif diga gie osservat, is-sidien irrikonoxxew lill-intimat Kiomall
mhux b’konsegwenza tal-ittra ufficjali rikjesta minn artikolu 8(1) tal-Kap
125, izda minn jeddhom; I-unika ricevuta tal-kera esebita tirrisali ghal
perjodu meta kienet ghadha ma hargitx l-ordni ta’ rekwizizzjoni
[derekwizizzjoni (?)]. Konsegwentement ifisser li I-kirja li ghandha
quddiemha din il-qorti ma hiex wahda protetta izda wahda §dida
peress li saret wara |-1 ta’ Gunju 1995. Dan ifisser ukoll li b’effett mill-
14 ta’ Mejju 2003 ’I quddiem ma kien hemm xejn li ged izomm lir-
rikorrenti milli jitolbu lura I-fond inkwistjoni.

»Ghalhekk il-gorti tikkonkludi li ser issib ksur tad-drittijiet tar-rikorrenti
kif mitluba ghall-perjodu bejn it-28 ta’ Lulju 1992, meta saru sidien, u I-
14 ta’ Mejju 2003, meta harget I-ordni ta’ derekwizizzjoni.

»Kumpens

»Kwantu ghall-fissazzjoni ta’ kumpens din il-qorti mill-ewwel taghmel
referenza ghas-sentenza fl-ismijiet Victor Gatt et v. Avukat Generali et
tal-5 ta’ Lulju 2011. F’din is-sentenza I-qgorti tghallem li m’ghandux
jintuza kalkolu matematiku preciz sabiex jigi stabbilit il-valur lokatizzju.
Di piu, skont kif gie mfisser minn din il-qorti fis-sentenzi taghha, ir-
rimedju li jinghata hu kumpens ghall-ksur u mhux danni civili ghal
opportunita mitlufa. lllum hu stabbilit fil-gurisprudenza li, minhabba I-
mizuri ledittimi li jkunu ttiehdu fil-qasam ta’ akkomodazzjoni so¢jali, il-
kumpens jista’® ma jkunx wiehed shih, biss [hlief (?)] fejn hemm
“manifest unlawfulness in the deprivation or dispossession”. ll-kawza
odjerna mhijiex wahda ghal danni Civili izda ghal dikjarazzjoni ta’ ksur
tad-drittijiet fondamentali tal-bniedem u ghar-rimedju legittimu i
jidhrilha gust u xieraq fic-Cirkostanzi biex jigi assigurat I-wagfien tal-
lezjoni u r-restitutio in integrum safejn huwa possibbli. Hu ben stabbilit
fil-gurisprudenza ta’ dawn il-grati li rimedju kostituzzjonali ma jfissirx
necessarjament ir-rimbors tal-valur shih fuq is-suq lis-sid.

»Pero fil-kaz li ghandha quddiemha din il-qorti ma jkunx gust jekk jigi
ffissat kumpens materjali biss. Ghandu jkun hemm ukoll kumpens
morali. Dan gieghed jighad fid-dawl ta’ zewg konsiderazzjonijiet ... u
ciog, li I-Kap. 125 huwa anqas faverevoli minn kull ligi ohra. L-
ezerCizzju tat-tgwadija tal-proprieta (ius fruendi) jittiehed lis-sid
b’ghama, minghajr ma jkun ta I-kunsens tieghu, minghajr ma jkun
ikkonsultat u, di piu, kienet ligi kiefra li lanqgas meta membri tal-familja
li genwinament ikunu tassew fil-bzonn ma setghu ikunu raguni tajba
biex il-fond ma jkunx rekwizizzjonat. Din il-ligi ... lill-graba teskludihom
aprijoristikament differentement mill-Kap. 69 u 158 tal-Ligijiet ta’ Malta.
Ghalkemm din il-ligi kienet gustifikabbli ghall-perjodu ta’ Zmien kif diga
accennat, maz-zmien saret ligi drakonjana.

»Likwidazzjoni ta’ kumpens materjali u morali

»Fid-dawl ta’ dak li intqal aktar ’il fug, wara li I-qorti fliet ir-rapport tal-
perit imgabbad minnha tasal ghall-konkluzjoni segwenti. Qed tillikwida
l-ammont ta’ kumpens materjali u morali fis-somma ta’ tnejn u tletin elf
u erba’ mitt euro (€32,400). Dawn gew kalkolati I-ammont ta’ €2,400
ghas-snin 1992-1993, €7,000 ghas-snin bejn [-1994-1998, €17,000
ghas-snin 1999-2003 u €4,000 danni morali.

»Kwantu ghal kull kumpens bejn 2003 u d-data tal-prezentata ta’ din il-
kawza dawn jibqghu impregudikati, dejjem jekk huwa I|-kaz li jista’
jintalab kumpens ghal dan il-perjodu. ll-gorti ma hija tnaggas ebda
ammont imhallas bhala kera mill-intimat. Fl-ewwel lok ghaliex ma
ghandhiex il-prova li dan sar hlief ghal ricevuta wahda. Fit-tieni lok,
anke li kieku, din il-qorti thoss li jkun gust li wara dan iz-zmien kollu ma
jkun [hemm] ebda tnaqqis f'dan is-sens, minhabba telf ta’ frottijiet Civili
ta’ renta li setghu rrejalizzaw ir-rikorrenti.

»Kwantu ghall-e¢¢ezzjoni tal-intimat Kiomall li ma hux il-legittimu
kontradittur, il-fatt li llum ma ghadux jokkupa I-fond de quo, stante li fil-
mori ta’ dawn il-proc¢eduri hareg mill-fond, ser ikun gieghed jigi illiberat
mill-osservanza tal-gudizzju.«

6. L-atturi appellaw b’rikors tal-25 ta’ Frar 2022. Dan |-appell ma jolgotx lill-
konvenut Kiomall billi I-atturi b’noti tat-18, 19 u 25 ta’ Lulju 2022 ¢edew il-
kawza sa fejn tolqot lilu. Ghall-appell tal-atturi I-Awtorita tad-Djar wiegbet
fl-14 ta’ Marzu 2022, u fil-15 ta’ Marzu 2022 wiedeb ukoll, b’appell
inCidentali, |-Avukat tal-Istat. L-appell ewlieni jolgot dik il-parti tas-
sentenza li ma sabitx ksur wara I-14 ta’ Mejju 2003, u I-quantum tad-
danni; l-appell in¢identali jolqot il-kundanna tal-Avukat tal-Istat flimkien

mal-Awtorita tad-Djar u wkoll il-quantum tad-danni.

7. Nibdew bl-appell ewlieni. Ghalkemm l|-appellanti jibdew b’aggravju dwar il-
guantum tad-danni, logikament l-aggravju dwar jekk sehhx ksur wara I-
2003 jigi gabel, billi fug hekk jiddependi ghandux jigi likwidat ukoll

kumpens ghal dak iz-zmien. Dan l-aggravju gie mfisser hekk:

»Dwar il-lezjoni wara 1-2003

»Langas ma kienet Justifikata l-ewwel qorti li taghzel [i tillimita I-
perijodu ta’ likwidazzjoni ta’ danni sas-sena 2003 meta harget id-
derekwizizzjoni u dana ghaliex huwa c¢ar li, permezz tal-azzjoni
odjerna, l-intimati geghdin jintalbu sabiex iwiegbu ghad-danni kollu

kawzat lill-esponenti anke fir-rigward taz-zmien ta’ wara meta, bhala
effett tar-rekwizizzjoni u d-derekwizizzjoni l|-esponenti gew allura
kostretti li jibqghu jirrikonoxxu lill-intimat Kiomall anke ghaz-zmien
wara d-derekwizizzjoni b’titolu ta’ kera u dana ghaliex id-derekwiz-
izzjoni ma kenitx tinhareg kieku tali rikonoxximent ma’ sehhx. Fil-fatt
... l-inkwilin Kiomall kien gie kjarament dirett sabiex jibda’ jhallas il-
kera direttament lis-sid mal-allokazzjoni tal-fond lilu fl-10 ta’ Mejju
1971 u kien proprju bis-sahha ta’ tali ftehim li I-esponenti gew furzati
sabiex jidhlu frelazzjoni furzata ta’ sid-inkwilin ma’ persuna barranija
mhux maghrufa minnhom bl-effetti kollha maghrufin. Ghall-hrug tad-
derekwizizzjoni |-esponenti kellhom jiddikjaraw li |-kera kienet ged
tithallas regolarment u ma kienx hemm kwistjonijiet mas-sid. Ghal dan
kollu huwa ¢ar li l-intimati kienu u jibgghu iwiegbu u ma jistghux
semplicement jigu mehlusa mill-effetti gravement lezivi ghad-drittijiet
fundamentali tal-esponenti ghaliex hargu d-derekwizizzjoni. Hawnhekk
jidher li I-ewwel gorti regghet in¢eppat fl-istess zball ravvizat minn
dina |-qorti permezz tas-sentenza taghha fl-ismijiet Mary Azzopardi et
v. Awtorita tad-Djar et (dec¢iza minn dina I-qorti fil-31 tAwwissu 2021)
u fejn fost ohrajn gie deciz is-segwenti:

»“Fil-fehma ta’ din il-gorti ma kienx mehtieg ghall-atturi li jim-
punjaw il-Kapitolu 125 tal-Ligijiet ta’ Malta innifsu. Kien b’effett tal-
ordni ta’ rekwizizzjoni illi I-atturl tpoggew fis-sitwazzjoni illi skont
huma hija leziva tad-drittijiet fondamentali taghhom. Ghalhekk I-
ewwel gorti setghat legalment tezamina u tiddetermina l-ilment tal-
atturi, u dan minkejja illi l-ilment m’huwiex ibbazat ukoll fuq il-
Kapitolu 125 tal-Ligijiet ta’ Malta. Minn dan isegwi illi dan I-
aggravju tal-atturi ghandu mis-sewwa u ged jigi milqugh. (...)
Matul din il-lokazzjoni sfurzata l-atturi gew im¢ahhda minn
kumpens xieraq ghall-interferenza minnhom sofferta, ikkonsidrat
illi I-kera globali percepibbli skont il-ligi matul it-tnejn u ghoxrin
sena mertu ta’ dawn il-proceduri kienet tammonta ghal cirka 5%
tal-valur lokatizju tal-fond in kwistjoni fuq is-suq liberu. Minn dan
isegwi illi l-ilment tal-atturi a bazi tal-artikolu 1 tal-Ewwel Protokoll
tal-Konvenzjoni Ewropea huwa fondat.”

»F’dak il-kaz, dina I-gorti gustament illikwidat il-kumpens sad-dhul fis-
sehh tal-Att XXIV tal-2021, inkluz allura ghaz-zmien kollu rizultanti mill-
lokazzjoni furzata fuq is-sidien. Fil-kaz odjern huwa allura gust li I-
lezjoni tigi ddikjarata li bagghet issehh anke wara I-2003 u cioé sas-
sena illi fiha I-inkwilin Kiomall ivvaka I|-fond odjern volontarjament
ossija I-2021.«

Tghid sew l-ewwel qorti illi jekk sehhx ksur tad-dritt tal-atturi wara d-

derekwizizzjoni jiddependi fuq jekk il-kirja fis-sehh wara d-derekwizizzjoni

kinitx wahda protetta mil-ligi jew le; fi kliem iehor jekk saritx gabel jew

wara Gunju tal-1995.

Rajna illi I-awturi tal-atturi kienu fethu kawza taht I-art. 8(2) tal-Att dwar id-

Djar. ld-dispozizzjonijiet relevanti tal-ligi jghidu hekk:

10.

11.

12.

13.

14.

»8. (1) Meta xi persuni jkunu gew ipprovduti fejn ighammru fbini
mizmum permezz ta’ rekwizizzjoni, id-Direttur jista’ fkull zmien, b’ittra
ufficjali, jordna lir-rekwizizzjonat li jirrikonoxxi bhala kerrejja lill-persuni
li jkunu hekk ipprovduti jew bhala sullokaturi tal-bini, skont il-kaz.

»(2) Fi zmien tletin jum minn meta jigi nnotifikat b’ittra ufficjali taht I-
ahhar subartikolu gabel dan, ir-rekwizizzjonat, b’rikors quddiem il-
Prim’Awla tal-Qorti Civili b’kontestazzjoni tad-Direttur, jista’ jitlob ghall-
awtorizzazzjoni sabiex ma jogghodx ghal dik it-talba.«

ll-kawza taht I-art. 8(2) issir wara notifika tal-ittra gudizzjarja mahruga tanht
l-art. 8(1). Fil-fatt il-Prim’Awla tal-Qorti Civili fis-sentenza tat-30 ta’ Guniju
1980 tghid espressament illi b’dik il-kawza I-atturi “talbu I-awtorizzazzjoni
biex ma jogoghdux ghat-talba? tal-intimat nomine [dak iz-zmien is-
Segretarju tad-Djar] kif interpellat[i] bl-ittra uffi¢jali tad-9 ta’ Lulju 1971”.
Ladarba t-talba tal-atturi giet michuda, mela nholqgot kirja direttament bejn
is-sidien u Kiomall bis-sahha tal-ligi, u mhux bil-kunsens tas-sidien kif

tghid I-ewwel qorti.

ll-kiri ghalhekk inholoq fl-1980 u jintlagat bil-protezzjoni li taghti I-Ordin-
anza li tnehhi |-Kontroll tad-Djar [“Kap. 69”], |i jfisser illi I-atturi bagghu

jgarrbu ksur tad-drittijiet taghhom ukoll wara 1-2003.
L-aggravju ghandu ghalhekk jintlaga’'.

Nghaddu mela ghall-kwistjoni dwar il-quantum, li hija I-meritu kemm tal-
appell ewlieni tal-atturi — li jippretendu aktar — u kemm tal-appell

inCidentali tal-Avukat tal-Istat, li jghid illi I-kumpens ghandu jkun angas.

Hija llum gurisprudenza konsolidata illi fkazijiet bhal dak tal-lum il-

kumpens jinhadem fuq il-linji gwida stabiliti fil-kaz ta’ Cauchi v. Malta3. Id-

L-art. 8(1) tal-Kap. 125 isemmi ordni, mhux talba.
Q.E.D.B. 25 ta’ Marzu 2021, rik. 14013/19

dies a quo huwa I-t-28 ta’ Lulju 1992, meta l-atturi kisbu I-proprjeta, u t-28
ta’ Mejju 2021, meta dahal fis-sehh I-Att XXIV tal-2021. Madankollu, meta
tqis illi f1-1992 I-atturi kisbu |-fond li dwaru saret il-kawza, flimkien ma’ sitt
appartamenti ohra u sub-dirett dominju perpetwu ta’ tmienja u sebghin lira
ta’ Malta (Lm78) fuq zewg appartamenti ohra b’titolu ta’ datio in solutum,
ghal valur ta’ erbatax-il elf, tliet mija u ghoxrin lira ta’ Malta (Lm14,320) —
dags tlieta u tletin elf, tliet mija u sitta u hamsin euro u tlieta u sittin
¢entezmu (€33,356.63) — ma jistax jinghad, ghallingas ghall-ewwel ftit
snin wara [-1992, illi I-atturi ma kinux geghdin jir¢ievu, ghalkemm b’kera
kontrollat, return aktar milli xieraq fuq l-investiment taghhom. Ghalhekk il-
gorti sejra tqis illi d-dies a quo huwa tliet snin wara d-data tal-akkwist, i.e.

it-28 ta’ Lulju 1995.

ll-kumpens patrimonjali, mahdum fuq il-valuri moghtija mill-perit gudizz-
jarju fil-mudell numru 2 tar-relazzjoni taghha (illi I-qorti tgishom aktar
realistici minn dawk tal-mudell numru 1), ghalhekk jinhadem kif muri fl-
Iskeda A li hija mehmuza ma’ din is-sentenza sabiex titgies parti minnha,

u jigi madwar tnejn u hamsin elf u hames mitt euro(~ €52,500).

Ma’ dan ghandu jizdied il-kumpens ghal danni morali kif likwidat mill-
ewwel qorti fllammont ta’ erbat elef euro (€4,000) li I-qorti tgisu bhala
xieraq fi¢-Cirkostanzi. B’kollox ghalhekk sitta u hamsin elf u hames mitt

euro(~ €56,500).

Nghaddu issa ghall-aggravju l-iehor tal-Avukat tal-Istat dwar il-kundanna
tieghu biex ihallas id-danni in solidum mal-Awtorita tad-Djar. L-aggravju

gie mfisser hekk:

»Fil-kaz odjern hija l-awtorita li bhala awtorita hija unikament respons-
abbli ghall-hrug ta’ ordnijiet ta’ rekwizizzjoni. L-esponent Avukat tal-
Istat jishaq li peress li m’ghandux mansjoni li johrop ordnijiet ta’
rekwizizzjoni, ma kellux ikun kundannat jaghmel tajjeb ghall-kumpens
hekk kif likwidat. Dan aktar u aktar f'kuntest fejn I-ewwel qorti ddecidiet
li wara 1-2003 (wara I-hrug tal-Ordni ta’ Derekwizizzjoni) ma kien
hemm I-ebda lokazzjoni sfurzata.

»Dan gie kkonfermat fis-sentenza tal-Qorti Kostituzzjonali Michael
D’Amato _noe v. Awtorita tad-Djar et numru 104/2014 deciza fit-28
t'April 2017, fL-Avukat Dottor Umberto Borg Cardona v. L-Avukat tal-
Istat et moghtija fit-18 ta’ Novembru 2020, u fMaria_Gialanzé v.
Anthony Aquilina et numru 76/2020 deciza fl-20 ta’ Ottubru, 2021.

»Importanti li ssir referenza ghas-sentenza fl-ismijiet Gevimida Limited
v. Carmen Fenech et* fejn il-Qorti Kostituzzjonali qalet is-segwenti:

»“Konvenut fdin il-kawza la huwa |-Awtorita tad-Djar u langas I-
Avukat Generali; il-konvenut huwa |-Gvern ta’ Malta u, jekk
ghandu jinghata rimedju mill-Gvern ta’ Malta, kull ma hu mehtieg
hu illi I-gvern ikun rapprezentat fil-kawza. Il-kwistjoni ghalhekk ma
hijiex jekk ghandux ikun imharrek I-Avukat Generali jew |-Awtorita
tad-Djar, izda min ghandu jidher fisem il-Gvern ta’ Malta. Dwar
dan, il-ligi, fl-art. 181B tal-Kodi¢i ta’ Organizzazzjoni u Pro¢edura
Civili, hija ¢ara: fisem il-Gvern ta’ Malta jidher il-“kap tad-diparti-
ment tal-gvern li jkun inkarigat fil-materja in kwistjonl”; jidher I-
Avukat Generali fisem il-Gvern ta’ Malta biss “Fdawk l-atti u I-azz-
jonijiet gudizzjarji li minhabba n-natura tat-talba ma jkunux jistghu
jigu diretti kontra xi wiehed jew aktar mill-kapijiet tad-dipartimenti I-
ohra tal-gvern.

»“Ghalhekk, ladarba fdan ll-kaz jehtieg li tidher I-Awtorita ghan-

nom tal-gvern, id-decizjoni tal-ewwel qorti li l-intimat Avukat
Generali mhuwiex il-legittimu kuntradittur hija korretta u skont il-
ligi”.

»Ghalhekk anke fid-dawl ta’ dak li jrid I-artikolu 1818 tal-Kap. 12 tal-
Ligijiet ta’ Malta, dawn ll-pro¢edurl huma bizzejjed integri bil-prezenza
tal-Awtorita tad-Djar wahedha, b’dana li I-Avukat tal-Istat kellu jitgies
bhala mhux legittimu kontradittur f'dawn il-proc¢eduri, u b’hekk ma
kellux ikun ikkundannat ukoll sabiex jaghmel tajjeb ghall-kumpens
likwidat.«

18. L-argument tal-Avukat tal-Istat kien forsi jkollu xi meritu likieku ma ntlagax
l-aggravju tal-atturi dwar ksur ukoll wara I-hrug tal-ordni ta’ derekwiz-
izzjoni, ghalkemm, ukoll waqt illi r-rekwizizzjoni kienet fis-sehh, huwa I-
Avukat tal-Istat li jwiegeb ghal-ligi li ma tippermettix illi s-sid jirCievi kera
xieraq tal-fond rekwizizzjonat. F’kull kaz, izda, wara 1-2003 meta I-fond ma

bagax rekwizizzjonat ¢ertament huwa I-Avukat tal-Istat li ghandu jwiegeb.

4 »Deciza fid-29 ta’ Novembru 2019«

19. Dan l-aggravju huwa ghalhek michud.

20. Ghal dawn ir-ragunijiet il-qorti tirriforma s-sentenza appellata billi
thassarha fejn illikwidat danni patrimonjali u morali fis-somma ta’ tnejn u
tletin elf, erba’ mija u erbghin euro (€32,440)° u, minflok, tillikwida d-danni

fis-somma ta’ sitta u hamsin elf u hames mitt euro(€56,500) b’kollox.

21. Tikkonferma s-sentenza fil-bqija.

22. L-ispejjez tal-appell ewlieni jhallsuhom I|-Avukat tal-Istat u I-Awtorita tad-

Djar flimkien; I-ispejjez tal-appell in¢identali jhallashom |-Avukat tal-Istat.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
rm

5 Is-somma ta’ €32,440 imsemmija fil-parti dispositiva ma tagbilx ma dak li jinghad fil-
motivazzjoni tas-sentenza. F’para. 36 tas-sentenza appellata jinghad illi I-qorti “tillikwida
[-ammont ta’ kumpens materjali u morali fis-somma ta’ €32,400. Dawn gew kalkolati |-
ammont ta’ €2,400 ghas-snin 1992-1993, €7,000 ghas-snin bejn |-1994-1998, €17,000
ghas-snin 1999-2003 u €4,000 danni morali”. It-total aritmetiku la jigi €32,440 u langas
€32,400 izda €30,400.

Sena kera xieraq kerali
dahhlu jew
setghu
dahhlu I-
atturi

€ €

1995 585.00 103.32
1996 1,404.00 247.96
1997 1,404.00 247.96
1998 1,404.00 247.96
1999 2,695.00 247.96
2000 2,695.00 247.96
2001 2,695.00 247.96
2002 2,695.00 247.96
2003 2,695.00 247.96
2004 3,594.00 247.96
2005 3,594.00 247.96
2006 3,594.00 247.96
2007 3,594.00 247.96
2008 3,594.00 247.96
2009 4,133.00 247.96
2010 4,133.00 247.96
2011 4,133.00 247.96
2012 4,133.00 247.96
2013 4,133.00 264.47
2014 5,031.00 264.47
2015 5,031.00 264.47
2016 5,031.00 269.93
2017 5,031.00 269.93
2018 5,031.00 269.93
2019 8,413.00 281.34
2020 8,413.00 281.34
2021 4,907.58 164.12

103,795.58 6,648.63

-30% = 72,656.91

-20% = 58,125.53

naggas 6,648.63

Jifdal 51,476.90

* hames xhur
** seba’ xhur

*%

Indici tal-
inflazzjoni

770.07

821.34

838.29

873.73

